
«Энергия видзтан да энергетическӧй окталун содтан юкӧнын дінму уджтасъяс збыльмӧдӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетӧм йылысь да Россия Федерацияса Веськӧдлан котырлысь актъяс вынтӧмӧн лыддьӧм йылысь» Россия Федерацияса Веськӧдлан котырлысь 2014 во сора тӧлысь 31 лунся 754 №-а шуӧм Коми Республика мутасын збыльмӧдӧм кузя ӧткымын юалӧм йылысь» Коми Республикаса Веськӧдлан котырлӧн 2015 во урасьӧм тӧлысь 19 лунся 72 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Пыртны «Энергия видзтан да энергетическӧй окталун содтан юкӧнын дінму уджтасъяс збыльмӧдӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетӧм йылысь да Россия Федерацияса Веськӧдлан котырлысь актъяс вынтӧмӧн лыддьӧм йылысь» Россия Федерацияса Веськӧдлан котырлысь 2014 во сора тӧлысь 31 лунся 754 №-а шуӧм Коми Республика мутасын збыльмӧдӧм кузя ӧткымын юалӧм йылысь» Коми Республикаса Веськӧдлан котырлӧн 2015 во урасьӧм тӧлысь 19 лунся 72 №-а шуӧмӧ вежсьӧмъяс содтӧдын индӧм серти.

2. Тайӧ шуӧмыс вынсялӧ сійӧс примитан лунсянь.

Коми Республикалӧн Веськӧдлан котырса

Веськӧдлысьӧс Медводдза вежысь 




       Л. Максимова

Сыктывкар 

2016 вося ӧшым тӧлысь 16 лун 

581 №

Коми Республикаса Веськӧдлан котырлӧн

2016 во ӧшым тӧлысь 16 лунся 581 №-а шуӧм дорӧ

СОДТӦД
«Энергия видзтан да энергетическӧй окталун содтан юкӧнын дінму уджтасъяс збыльмӧдӧм вылӧ федеральнӧй сьӧмкудйысь Россия Федерацияса субъектъяслӧн сьӧмкудъясӧ субсидияяс сетӧм йылысь да Россия Федерацияса Веськӧдлан котырлысь актъяс вынтӧмӧн лыддьӧм йылысь» Россия Федерацияса Веськӧдлан котырлысь 2014 во сора тӧлысь 31 лунся 754 №-а шуӧм Коми Республика мутасын збыльмӧдӧм кузя ӧткымын юалӧм йылысь» Коми Республикаса Веськӧдлан котырлӧн 2015 во урасьӧм тӧлысь 19 лунся 72 №-а шуӧмӧ пыртӧм
ВЕЖСЬӦМЪЯС
1) 2 пунктын «Коми Республикаса тариф службаӧс» кывъяс вежны «Коми Республикаса стрӧитчан, тариф, оланін да коммунальнӧй, туй овмӧс министерствоӧс» кывъясӧн;
2) Энергия видзтан да энергетическӧй окталун содтан юкӧнын проектъяс, кутшӧмъясӧс бӧрйӧма конкурс отсӧгӧн, збыльмӧдӧм вылӧ овмӧс нуӧдысь субъектъяслы субсидияяс сетан пӧрадокын, мый вынсьӧдӧма шуӧмӧн (1 №-а содтӧд):

а) 2 пунктын:

5 пунктулын «абу ӧти тӧлысьысь дырджык уджалысьяслы удждон мынтӧм кузя уджйӧз.» кывъяс вежны «абу ӧти тӧлысьысь дырджык уджалысьяслы удждон мынтӧм кузя уджйӧз;» кывъясӧн;

содтыны татшӧм сюрӧса 6-8 пунктувъяс:

«6) овмӧс нуӧдысь субъектъясӧн оз вермыны лоны суйӧрсайса юридическӧй кывкутысьяс, а сідзжӧ российскӧй юридическӧй кывкутысьяс, кодъяслӧн уставнӧй (складочнӧй) капиталын суйӧрсайса юридическӧй кывкутысьяслӧн участвуйтан пайыс, кодъясӧс пасъянінӧн лоӧ канму либӧ мутас, мыйясӧс пыртӧма Россия Федерацияса сьӧм овмӧс министерствоӧн вынсьӧдӧм канму да мутас лыддьӧгӧ, кодъяс финансӧвӧй операцияяс нуӧдігӧн перйӧны вотсӧ кокньӧдӧм вот режим серти да (либӧ) оз урчитны юӧр восьтӧмсӧ да сетӧмсӧ татшӧм юридическӧй кывкутысьяс серти (офшорнӧй зонаяс), ӧтлаын вевтыртӧ 50 прӧчент;

7) овмӧс нуӧдысь субъектъяслы оз босьтны сьӧм Коми Республикаса республиканскӧй сьӧмкудйысь мукӧд нормативнӧй инӧда акт серти тайӧ Пӧрадоклӧн 5 пунктын индӧм могъяс вылӧ;

8) овмӧс нуӧдысь субъектъяслӧн абу субсидияяс, сьӧмкуд инвестицияяс, кутшӧмъясӧс та лыдын сетӧма мукӧд инӧда акт серти, Коми Республикаса республиканскӧй сьӧмкудйӧ бергӧдӧм серти нюжӧдӧм уджйӧз да Коми Республикаса республиканскӧй сьӧмкуд водзын нюжӧдӧм мукӧд уджйӧз.»;

б) 4 пунктса медводдза абзац гижны тадзи:

«4. Субсидияяс сетӧм вылӧ урчитӧм сьӧмӧн медшӧр вӧдитчысьӧн, энергия видзан проектъяс конкурснӧя бӧрйӧм котыртысьӧн лоӧ Коми Республикаса стрӧитчан, тариф, оланін да коммунальнӧй, туй овмӧс министерство (водзӧ - Министерство).»;
в)
4 пунктса коймӧд, витӧд-кӧкъямысӧд абзацъясын, 8 пунктса «а», «е» пунктувъясын, 13 пунктын, 14 пунктса медводдза абзацын, 15 пунктса медводдза да коймӧд абзацъясын, 16-17, 19 пунктъясын «Служба» кыв лӧсялана вежлӧгын вежны «Министерство» кывйӧн лӧсялана вежлӧгын;
г) 9 пункт гижны тадзи:
«9. Учреждение конкурснӧя бӧрйӧм нуӧдӧм йылысь юӧртӧмын индӧм документъяс примитан кадколаст помасян лунсянь 30 уджалан лунысь оз сёрджык прӧверитӧ документъяссӧ сы вылӧ, лӧсялӧны-ӧ найӧ комплектносьтлы, тайӧ Пӧрадоклӧн 8 пунктын индӧм корӧмъяслы, овмӧс нуӧдысь субъектӧн сетӧм юӧрлӧн збыльлунлы.

Учреждение прӧверитӧ овмӧс нуӧдысь субъектӧн сетӧм юӧрлысь збыльлунсӧ сетӧм документъяссӧ наын паныд сувтана тӧдмӧгъяс вылӧ прӧверитӧмӧн.
Сэк, кор сетӧм документъясыс оз лӧсявны тайӧ Пӧрадоклӧн 8 пунктын индӧм корӧмъяслы, овмӧс нуӧдысь субъектӧн сетӧм юӧрыс абу стӧч либӧ документъяссӧ абу сетӧма (сетӧма абу тырвыйӧ), Учреждение тайӧ пунктлӧн медводдза абзацын индӧм кадколастӧ дасьтӧ овмӧс нуӧдысь субъектлы субсидия сетӧмын ӧткажитӧм йылысь Министерстволӧн помшуӧмлысь бала субсидия сетӧмын ӧткажитан помкаяссӧ индӧмӧн да ыстӧ сійӧс Министерствоӧ кырымалӧм вылӧ.
Министерство примитӧ овмӧс нуӧдысь субъектлы субсидия сетӧмын ӧткажитӧм йылысь помшуӧм да ыстӧ сійӧс Учреждениеӧ индӧм помшуӧм бала босьтан лунсянь 2 уджалан лун чӧжӧн.
Учреждение гижӧмӧн юӧртӧ овмӧс нуӧдысь субъектлы сы серти примитӧм помшуӧм йылысь субсидия сетӧмын ӧткажитан помкаяс индӧмӧн овмӧс нуӧдысь субъектлы субсидия сетӧмын ӧткажитӧм йылысь Министерстволысь помшуӧм босьтан лунсянь 1 уджалан лун чӧжӧн.»;
д)
10 пункт гижны тадзи:
«10. Сэк, кор абуӧсь овмӧс нуӧдысь субъектлы субсидия сетӧмын ӧткажитан помкаяс, кутшӧмъясӧс индӧма тайӧ Пӧрадоклӧн 9 пунктса коймӧд абзацын, Учреждение тайӧ Пӧрадоклӧн 9 пунктса медводдза абзацын индӧм кадколастӧ прӧверитӧ, лӧсялӧ-ӧ овмӧс нуӧдысь субъект субсидияяс сетан условиеяслы, кутшӧмъясӧс урчитӧма тайӧ Пӧрадокӧн, донъялӧ тайӧ Пӧрадоклӧн 18 пунктын урчитӧм критерийяс серти, лӧсьӧдӧ кывкӧртӧд да ыстӧ сійӧс комиссияӧ видлалӧм вылӧ тайӧ Пӧрадоклӧн 8 пунктын индӧм документъяс содтӧмӧн.»;

е) 14 пунктса кӧкъямысӧд абзац гижны тадзи:

«Субсидия сетӧмын ӧткажитӧм йылысь уведомление ӧткажитӧм йылысь помшуӧм примитан помкаяс индӧмӧн, овмӧс нуӧдысь субъектлы энергия видзтан проект олӧмӧ пӧртӧм вылӧ субсидия сетӧм йылысь уведомление Министерство ыстӧ овмӧс нуӧдысь субъектлы лӧсялана помшуӧм примитан лунсянь 3 уджалан лун чӧжӧн.»;

ж) 15 пунктын:

мӧд абзац гижны тадзи:

«Тайӧ пунктлӧн медводдза абзацын индӧм сёрнитчӧмлысь типӧвӧй формасӧ вынсьӧдӧ Коми Республикаса сьӧм овмӧс министерство.»;

содтыны татшӧм сюрӧса витӧд - сизимӧд абзацъяс:

«Субсидия сетӧм йылысь сёрнитчӧмын урчитӧны окталун петкӧдласъяс, овмӧс нуӧдысь субъектӧн отчётносьт сетан пӧрадок, кадколастъяс да формаяс.
Субсидиясӧ вуджӧдӧны овмӧс нуӧдысь субъектлы субсидия сетӧм йылысь помшуӧм Министерствоӧн примитӧм бӧрын дасӧд уджалан лунысь оз сёрджык.

Субсидиясӧ вуджӧдӧны рӧштшӧт тшӧтъяс вылӧ, кутшӧмъясӧс восьтӧма овмӧс нуӧдысь субъектъясӧн Россия Федерацияса Шӧр банклӧн учреждениеясын либӧ кредитнӧй организацияясын.».

